
	1.ՀՀ ֆինանսների նախարարություն

	20.01.2026թ.

	
	N 01/26/863-2026

	Նախագծի 1-ին կետով առաջարկվում է թույլատրել ՀՀ տարածքային կառավարման և ենթակառուցվածքների նախարարության ջրային կոմիտեի կողմից անկախ տեխնիկական աուդիտորական ծառայությունների ձեռքբերման նպատակով կազմակերպվող բաց մրցույթի նախաորակավորման ընթացակարգի շրջանակում գնման հայտով սահմանել մասնակիցներին ներկայացվող որակավորման չափանիշները և դրանց գնահատման համար ներկայացվող փաստաթղթերը, գնահատման կարգը, նախաորակավորման մասնակիցների կողմից հայտի, իսկ ընտրված մասնակցի կողմից՝ պայմանագրի և որակավորման ապահովման չափերը, կանխավճարի մարման կարգը, ինչպես նաև պայմանագրին ներկայացվող հիմնական պայմանները, իսկ 2-րդ կետով՝ հավանություն տալ հրավերին:
Այս կապակցությամբ առաջարկում ենք՝ 
- նախագծի 1-ին կետից որպես ավելորդ դրույթ հանել «չկիրառելով հավելվածի 32-րդ կետի 1-ին ենթակետի «գ» պարբերության և նույն կետի 9-րդ, 10-րդ ու 21-րդ ենթակետերը, 33-րդ կետի, 60-րդ կետի և 114-րդ կետի 2-րդ ենթակետի պահանջները» բառերը, հաշվի առնելով որ 1-ին կետով նախատեսված պայմանները սահմանվելու են գնման հայտով.
- 2-րդ կետը խմբագրել, նախատեսելով, որ հրավերով նախատեսվող պայմանները պարտադիր պետք է ներառեն «Գնումների մասին» օրենքի 7-րդ հոդվածով, 10-րդ հոդվածով, 28-րդ հոդվածի 2-րդ մասի 2-րդ կետի «բ» պարբերությամբ, 33-րդ հոդվածի 6-րդ և 7-րդ մասերով ու 46-րդ հոդվածով սահմանված կարգավորումները: 

	
























Ընդունվել է։
Նախագիծը լրամշակվել է:








Ընդունվել է։
Նախագիծը լրամշակվել է:

	2․ ՀՀ արդարադատության նախարարություն
	04,02,2026թ․
N/27.1.4/4879-2026

	1. Նախագծի 1-ին կետով նախատեսվում է՝ հաստատել, որ Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի և «Վեոլիա Ջուր» փակ բաժնետիրական ընկերության միջև 2016 թվականի նոյեմբերի 21-ին կնքված ««Երևան ջուր», «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների կողմից օգտագործվող ու պահպանվող ջրային համակարգերի և այլ գույքի վարձակալության պայմանագրի» շրջանակներում «ՎԵՈԼԻԱ ՋՈՒՐ» փակ բաժնետիրական ընկերության անկախ տեխնիկական աուդիտորական ծառայությունների ձեռքբերման նպատակով Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի կողմից կազմակերպվող բաց մրցույթի նախաորակավորման ընթացակարգի շրջանակում մասնակիցներին ներկայացվող որակավորման չափանիշները և դրանց գնահատման համար ներկայացվող փաստաթղթերը, գնահատման կարգը, նախաորակավորման մասնակիցների կողմից հայտի, իսկ ընտրված մասնակցի կողմից պայմանագրի և որակավորման ապահովման չափերը, կանխավճարի մարման կարգը, ինչպես նաև պայմանագրին ներկայացվող հիմնական պայմանները սահմանվում են գնման հայտով։
Նախագծի նախաբանում որպես լիազորող նորմ վկայակոչված է Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետը։                         
Նախագծով առաջարկվող կարգավորումների կապակցությամբ հայտնում ենք հետևյալը.
Հայաստանի Հանրապետության կառավարության 2017 թվականի մայիսի 4-ի N 526-Ն որոշման (այսուհետ՝ Որոշում) N 1 հավելվածի 3-րդ կետի համաձայն՝ յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց սույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ):
Այս դեպքում, Հայաստանի Հանրապետության կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց սույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ):
Որոշման N 1 հավելվածի 21-րդ կետի 1-ին ենթակետի «է» և «ժ» պարբերությունների համաձայն՝ 
«21. Եթե գնման գործընթացների կազմակերպման ժամանակացույցով այլ ժամկետ նախատեսված չէ, ապա գնման պահանջի ծագման օրվան հաջորդող քսան աշխատանքային օրվա ընթացքում պատասխանատու ստորաբաժանումը`
1) կազմում և հաստատում է գնման հայտը, որը ներառում է` 
է. կանխավճարի հատկացման հնարավորությունը և առավելագույն չափը, (…)
ժ. մասնակիցներին ներկայացվող որակավորման չափանիշները, դրանց գնահատման համար պահանջվող փաստաթղթերը, պայմանագրի ապահովման չափը, եթե տվյալ ընթացակարգի շրջանակում պատասխանատու ստորաբաժանման պատճառաբանված որոշմամբ նախատեսվում է կիրառել որակավորման չափանիշներ:»:
Վերոնշյալ իրավակարգավորումների համատեքստում հարկ է նշել, որ կանխավճարի հատկացման հնարավորությունը և առավելագույն չափը, մասնակիցներին ներկայացվող որակավորման չափանիշները և դրանց գնահատման համար ներկայացվող փաստաթղթերը, պայմանագրի ապահովման չափը արդեն իսկ Որոշման N 1 հավելվածի 21-րդ կետի 1-ին ենթակետով նախատեսված են որպես գնման հայտում ներառվող տվյալներ: Ուստի, պարզաբանման կարիք ունի Նախագծով մասնակիցներին ներկայացվող որակավորման չափանիշները, պայմանագրի ապահովման չափերը գնման հայտով սահմանելու վերաբերյալ կարգավորումները որպես Որոշման N 1 հավելվածով սահմանված կարգի որևէ պայման չկիրառելու և գնման գործընթացի առանձնահատկություն դիտարկելու նպատակը։
Միևնույն ժամանակ, կանխավճարի չափի առումով, եթե Նախագծի նպատակը Որոշման N 1 հավելվածի N 1 հավելվածի 3-րդ կետին համապատասխան սահմանված որևէ դրույթի չկիրառելն է, ապա այդ մասով անհրաժեշտ է Նախագծով նախատեսել համապատասխան կարգավորում։








2. Նախագծի 2-րդ կետով առաջարկվում է հավանություն տալ «Հայտերի ներկայացման հրավերին» համաձայն N 1 հավելվածի, որը բաղկացած է «Հրահանգ մասնակիցներին» և «Պայմանագիր» մասերից։
Նշված կարգավորման կապակցությամբ հարկ է նշել, որ Նախագծի նախաբանում վկայակոչված լիազորող նորմերով չեն նախատեսվում Կառավարության կողմից «Հայտերի ներկայացման հրավերին» հավանություն տալու վերաբերյալ դրույթներ։ Բացի այդ, «Գնումների մասին» օրենքի և Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի կարգավորումների շրջանակներում ևս նման լիազորություն վերապահված չէ Կառավարությանը։ 
Ելնելով վերոգրյալից և հաշվի առնելով «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթը, գտնում ենք, որ Նախագծի 2-րդ կետը այս համատեքստում խնդրահարույց է և լրացուցիչ հիմնավորման կարիք ունի։
	3․ Նախագծով ներկայացված իրավական ակտի բնույթն անհրաժեշտ է վերանայել և նախատեսել անհատական իրավական ակտի ձևով՝ հաշվի առնելով ներկայացված կարգավորումների բովանդակությունը և նկատի ունենալով «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի կարգավորումները։
	Միաժամանակ, Նախագիծն անհատական իրավական ակտի ձևով նախատեսելու դեպքում անհրաժեշտ է Նախագծի 3-րդ կետը հանել՝ հաշվի առնելով «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջները։

	
                     



























Ներկայացվում է մեկնաբանություն:
ՀՀ կառավարության 2017 թվականի մայիսի 4-ի թիվ 526-Ն որոշման 21-րդ կետի 1-ին ենթակետով սահմանված է գնման հայտում ներառվող բազային տեղեկատվությունը, այդ թվում՝ կանխավճարի հատկացման հնարավորությունը և մարման կարգը, մասնակիցներին ներկայացվող որակավորման չափանիշները, դրանց գնահատման համար պահանջվող փաստաթղթերը, պայմանագրի ապահովման չափը, մասնակիցների կողմից հայտի ապահովման չափը և այլն:
Այս առումով հայտնում ենք, որ Որոշման՝ 
· 32-րդ կետի 1-ին ենթակետի ե․ պարբերության համաձայն՝ «հրավերով նախատեսված դեպքերում հայտի ապահովում, որի չափը հավասար է գնման գնի, իսկ ընթացակարգն օրենքի 15-րդ հոդվածի 6-րդ մասի 2-րդ կետի կամ Հայաստանի Հանրապետության վարչապետի գրավոր հանձնարարականի հիման վրա ընթացակարգն օրենքի 15-րդ հոդվածի 6-րդ մասի 1-ին կամ 2-րդ կետերի հիման վրա կազմակերպվելու դեպքում՝ պլանավորված (կանխատեսվող) գնման ընդհանուր գնի հինգ տոկոսին․․․»,
· 32-րդ կետի 5-րդ ենթակետի երկրորդ նախադասության համաձայն՝ կանխավճարի չափը չի կարող գերազանցել ընտրված մասնակցի առաջարկած գնի երեսուն տոկոսը՝ բացառությամբ սույն կարգի 23-րդ կետի 4-րդ ենթակետի հիման վրա կատարվող գնումների,
· 60-րդ կետի համաձայն՝ մասնակիցների` օրենքի 6-րդ հոդվածի 3-րդ մասի 1-ին կետով նախատեսված «Մասնագիտական գործունեության համապատասխանություն պայմանագրով նախատեսված գործունեությանը» չափանիշը սահմանվում և գնահատվում է նախաորակավորման ընթացակարգի կազմակերպման դեպքում և մասնակիցը համարվում է սույն կետով նախատեսված պահանջը բավարարող, եթե հայտով ներկայացրել է պահանջվող տեղեկությունները:
Հաշվի առելով վերնշյալ իրավակարգավորումները հայտնում ենք, որ Նախագծով առաջարկվում է գնման հայտով սահմանել նախաորակավորման ընթացակարգի մասնակիցներին ներկայացվող որակավորման այլ՝ Որոշմամբ սահմանված չափանիշներից տարբերվող չափանիշներ, իսկ կանխավճարի մարման կարգի մասով  առանձնահատկությունների սահմանումը հնարավորություն կտա պայմանագրի ապահովման չափը սահմանել անկախ գնման գնից, իսկ կանխավճարը մարել օրինակ փուլային եղանակով, հաշվի առնելով այն, որ «Որոշման 114-րդ կետի 2-րդ ենթակետի համաձայն՝ կանխավճարի մարումն իրականացվում է արձանագրությունների հիման վրա կատարվող վճարումներից նվազեցումներ (պահումներ) կատարելու ձևով: Ընդ որում մինչև կանխավճարի ամբողջական մարումը, պայմանագրի կողմին վճարումներ չեն կատարվում»: Այս առումով հայտնում ենք, որ գնման գործընթացի առանձնահատկություն սահմանելու Կառավարության որոշման ընդունումն անհրաժեշտ է:
Միաժամանակ նախագծով առաջարկվող առանձնահատկությունները բացահայտվելու են գնման հայտով և գնման գործընթացի բոլոր մանսակիցների համար դրանք սահմանված են լինելու հրավերով:



Ընդունվել է։
Նախագծի 2-րդ կետը հանվել է։

















Ընդունվել է։
Նախագիծը լրամշակվել է։

	3. ՀՀ  վարչապետի աշխատակազմ
	

	ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

1.Ներկայացված նախագծի 2-րդ կետով նախատեսվում է հավանություն տալ «Հայտերի ներկայացման հրավերին»՝ համաձայն N 1 հավելվածի (…): Այս առումով հարկ է նկատի ունենալ, որ առաջարկվող կարգավորումը դուրս է  նախագծի նախաբանում վկայակոչված լիազորող նորմի շրջանակից: Ուստի 2-րդ կետը վերանայման անհրաժեշտություն ունի: Ինչ վերաբերվում է նախագծի նախաբանում որպես իրավական հիմք նշված  «Գնումների մասին» ՀՀ օրենքի 5-րդ հոդվածի 1-ին մասի 6-րդ և 8-րդ կետերին, դրանք լիազորող նորմեր չեն կարող դիտարկվել, քանի որ այն կարգ հաստատելու մասին է և նշված իրավական հիմքով արդեն ընդունվել է ՀՀ կառավարության 2017 թվականի մայիսի 4-ի N 526-Ն որոշումը: 

2. Նախագծի 3-րդ կետը նույնպես վերանայման կարիք ունի՝ նկատի ունենլով նախագծի անհատական բնույթը:



Ֆինանսատնտեսագիտական վարչության
1. Առաջարկում ենք որպես ավելորդ դրույթ հանել նախագծի 3-րդ կետը՝ հաշվի առնելով իրավական ակտի բնույթը: 


2. Նախագծի 2-րդ կետով հավանություն է տրվում «Լոռի-ջրմուղկոյուղի», «Շիրակ-ջրմուղկոյուղի» և «Նոր ակունք» ՓԲԸ-ների կողմից օգտագործվող ու պահպանվող ջրային համակարգերի և այլ գույքի վարձակալության պայմանագրի շրջանակներում «Վեոլիա ջուր» ՓԲԸ-ի 2022-2031թթ․ անկախ տեխնիկական աուդիտորական ծառայության ձեռքբերման հայտերի ներկայացման հրավերին: Այս առումով առաջարկում ենք լրացուցիչ հիմնավորել 2022-2025թթ. անկախ տեխնիկական աուդիտորական ծառայության ձեռքբերման անհրաժեշտությունն ու նպատակահարմարությունը և ներկայացնել տեղեկատվություն մինչև 2026 թվականը վերոնշյալ ծառայությունը ձեռք չբերելու հանգամանքների վերաբերյալ:









































3. Արդարադատության նախարարության և Վարչապետի աշխատակազմի կարծիքները քննարկելուց հետո, եթե որոշում կայացվի հավելվածը չհանել,  առաջարկում ենք՝
1) Նախագծի 2-րդ կետով հավանության արժանացող «Հավելված 1» բառը և թիվը փոխարինել «Հավելված» բառով՝ հաշվի առնելով այն, որ բուն նախագիծը կազմված է միայն մեկ հավելվածից, հետևաբար դրա համարակալման անհրաժեշտությունը բացակայում է,
2) Նախագծի 1-ին կետով հավանության արժանացող N 1 Հավելվածի «Բովանդակություն» բաժնում ավելացնել հավելված 7-ի և 5 «Այլ դրույթներ» բաժնի «5.05» և «5.06» ենթաբաժինների վերաբերյալ համաձայն հղումները, ինչպես նաև ուղղել «5.03» ենթաբաժնի անվանումը, 
3) Հաշվի առնելով այն, որ Նախագծի 2-րդ կետով հաստատվող հայտերի ներկայացման հրավերը բաղկացած է թվով 7 հավելվածներից, իսկ 7-րդ՝ «Ծառայությունների մատուցման պայմանագիր» հավելվածը իր հերթին ևս բաղկացած է պայմանագրի անբաժանելի մաս համարվող թվով 8 հավելվածներից, որոնց մասով հրավերի հավելվածներում կատարված են հղումներ, կարծում ենք, որ վերջինս կարող է տարընկալման պատճառ հանդիսանալ:  


4. Միաժամանակ, Նախագծի տեխնիկական մասով առաջարկում ենք՝
1) [bookmark: _Hlk222385877]Նախագծի 1-ին կետում «Հաստատել, որ» բառերը փոխարինել «Սահմանել, որ» բառերով,
2) Նախագծի 2-րդ կետի 2-րդ Նախադասությունը շարադրել նոր կետի ներքո: 

	

Ընդունվել է։
Նախագծի 2-րդ կետը հանվել է։ Նախագծի նախաբանը խմբագրվել է։










Ընդունվել է։
Նախագիծը լրամշակվել է։





Ընդունվել է։
Նախագիծը լրամշակվել է։



Ներկայացվում է մեկնաբանություն։
Վարձակալության պայմանագրով յուրաքանչյուր պայմանագրային տարվա համար Աուդիտորի կողմից հաշվարկվում և հաստատվում են Վարձակալի կատարողականության գնահատման համար հիմնական կատարողական ցուցանիշների բարելավման արժեքները բազիսային ցուցանիշների համեմատությամբ։
Նախորդ Աուդիտորը 2017-2021թ․թ․ համար հաշվարկել և հաստատել է այդ ցուցանիշների բարելավումների արժեքը։ Սակայն Տեխնիկական աուդիտորի բացակայությամբ պայմանավորված, 2022-2025թ․թ․ ժամանակահատվածում չկան Վարձակալի կատարողականության գնահատման հաստատված ցուցանիշներ, ինչով պայմանավորված տեխնիկապես անհնարին է դառնում 2026թ․ և հետագա տարիների համար կատարողական ցուցանիշների շարունակական հաշվարկների իրականացումը։ Այդ իսկ պատճառով անհրաժեշտ է, որ մրցույթում հաղթող նոր Աուդիտորը հիմնվելով նախորդ Աուդիտորի տվյալների վրա, Վարձակալության պայմանագրով սահմանված մեթոդոլոգիայով  շարունակի և հաստատի կատարողական ցուցանիշների ցուցանիշների արժեքները 2026թ․ և հետագա տարիների համար՝ մինչև վարձակալության պայմանագրի ավարտը։  
    ««2022-2025 թվականների տեխնիկական աուդիտ իրականացնելու անհրաժեշտությունը բխում է Վարձակալության պայմանագրի՝ 6.7.1. (1) ենթակետից, համաձայն որի «Վարձատուն, վարձում է Անկախ Տեխնիկական Աուդիտոր` միջազգային որևէ ճանաչված, հեղինակություն ունեցող կազմակերպության․․․»։  
     Համաձայն Վարձակալության պայմանագրի՝ 6.7.1. (2) ենթակետի՝ «Անկախ Տեխնիկական Աուդիտորը պայմանագիր կունենա Վարձատուի հետ: Վարձակալը կկրի Անկախ Տեխնիկական Աուդիտորի ծառայությունների վարձատրման պարտավորությունը»:»
Ջրային կոմիտեն 2022թ․ նախաձեռնել է 2022-2026թ․թ․ նշված ծառայությունների ձեռքբերման ընթացակարգ, սակայն պայմանագիր չի կնքվել, քանի որ 2022 թվականի մրցույթի արդյունքներով հաղթող էր ճանաչվել 2017-2021 թվականներին տեխնիկական աուդիտ իրականացրած նույն ընկերությունը, որի գործունեության առնչությամբ տարաձայնություններ ուներ «Վեոլիա Ջուր» ՓԲԸ-ն, ուստի վերջինս հրաժարվեց ստորագրել աուդիտորի ծառայությունների պայմանագիրը։ Կողմերը համաձայնվել են փոփոխել Վարձակալության պայմանագրով սահմանված աուդիտորական ծառայությունների ձեռքբերման գործընթացի կագրավորումները։ Արդյունքում ՀՀ կառավարության 10.07.2025թ․ թիվ 944-Ա որոշման հիքով կնքվել է Վարձակալության պայմանագրի թիվ 57 համաձայնագիրը։ Կարգավորումներով սահմանվել է տեխնիկական աուդիտորի ծառայությունների ձեռքբերումն իրականացնել Վարձատուի՝ ՀՀ պետական բյուջեի միջոցների հաշվին, ինքնուրույն՝ բաց մրցույթի անցկացման ձևաչափով՝ ազատելով Վարձակալի կողմից վճարման և Վարձակալի հետ որևէ կերպ համաձայնեցման պարտավորությունից։


Ընդունվել է։
Նախագծի 2-րդ կետը հանվել է։






















Ընդունվել է։
Նախագիծը լրամշակվել է։




